
Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը, ինչպես նաև «Նորմատիվ իրավական ակտերի մասին» օրենքի 33-րդ հոդվածը` Հայաստանի Հանրապետության կառավարությունը որոշում է.
1․ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ՝ համաձայն NN 1, 2, 3, 4, 5, 6 և 7  հավելվածների։
2․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:











ՏԵՂԵԿԱՆՔ - ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1․Անհրաժեշտությունը՝
	Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է ՀՀ պետական եկամուտների կոմիտեի (այսուհետ՝ Կոմիտե) համար ծրագրային էլեկտրոնային համակարգերի ներդրման անհրաժեշտությամբ։ 
	Մասնավորապես,
	1. «Էքսպրես-բեռների հաշվառման համակարգ»-ի ներդրմամբ, որը պայմանավորված է  փոխադրողի կողմից որպես էքսպրես-բեռ փոխադրվող ապրանքների և անձնական օգտագործման ապրանքների հայտարարագրման ժամանակ Եվրասիական տնտեսական հանձնաժողովի կոլեգիայի  2018 թվականի օգոստոսի 8-ի թիվ 142 որոշմամբ սահմանված՝ էքսպրես-բեռների համար ապրանքային մաքսային հայտարարագրի և Եվրասիական տնտեսական հանձնաժողովի կոլեգիայի  2018 թվականի հոկտեմբերի 16-ի թիվ 158 որոշմամբ սահմանված՝ էքսպրես-բեռների համար ուղևորային մաքսային հայտարարագրի կիրառումն ապահովելու  անհրաժեշտությամբ։
	2. Եվրասիական տնտեսական միության անդամ պետությունների մաքսային ծառայությունների ղեկավարների միացյալ կոլեգիայի 16.09.2015թ. թիվ 16/11 որոշմամբ ընդունված մաքսային հսկողության շեշտադրումը մաքսային հայտարարագրման և բացթողման փուլից ապրանքների բացթողումից հետո ընկած փուլը փոխադրելուն ուղղված աշխատանքների հիմնական ուղղությունների միջոցառումների ծրագրի համաձայն՝ անհրաժեշտ է ապահովել Համաշխարհային մաքսային կազմակերպության հետբացթողումային աուդիտի ներդրման ուղեցույցի (Implementation guiddance on Post Clearance Audit/PCA) դրույթների ապահովումը ապրանքների բացթողումից հետո իրականացվող մաքսային հսկողության և մաքսային ստուգումների ավտոմատացված համակարգի ներդրմամբ:
	3. «Էլեկտրոնային հաշվարկային փաստաթղթերի (e-invoicing) WEB-ծառայության միջոցով դուրս գրման համակարգի» ներդրման անհրաժեշտությամբ, որը պայմանավորված է ներկայումս գործող համակարգի կիրառվող էլեկտրոնային լուծումների հնությամբ (գործում է 2010 թվականից) և բարոյական մաշվածությամբ։
	4. ԵՏՀ կոլեգիայի 2015թ. օգոստոսի 14-ի թիվ 29 որոշմամբ հաստատվել է ԵԱՏՄ շրջանակներում ընդհանուր գործընթացների ցանկ, որոնցից 20-ից ավելին ուղղակիորեն վերաբերում են մաքսային գործառնություններին, իսկ մի շարք այլ գործընթացներում մաքսային մարմինները հանդիսանում են գործընթացի մասնակից կամ տեղեկատվության ստացողներ:
	5. Շահումով խաղերի, խաղատների և վիճակախաղերի գործունեության ոլորտում անհրաժեշտ է իրականացնել արդյունավետ վերահսկողություն և հավաքագրել արժանահավատ տեղեկատվություն, հարկման գործընթացը ճիշտ և արդար կազմակերպելու նպատակով։ Խիստ անհրաժեշտ է նաև ապահովել խաղացողների իրավունքների և շահերի պաշտպանությունը։
	6. Հաշվի առնելով տեղեկատվական տեխնոլոգիաների ժամանակակից զարգացումը և բջջային սարքավորումների (հեռախոսներ, պլանշետներ) ներկայիս ֆունկցիոնալ հնարավորությունները, ինչպես նաև դրանց օգտագործման միջազգային փորձը, անհրաժեշտություն է առաջացել ապահովել դրանց կիրառումը նաև ՀՀ հարկ վճարողների կողմից, հարկային հաշիվներ դուրս գրելու, հարկային հաշվարկները և հաշվետվությունները ներկայցնելու համար։ Խնդիրը կարող է առավել ակտուալ դառնալ Հայաստանի Հանրապետությունում ՀՀ ֆիզիկական անձանց եկամուտների ինքնահայտարարագրման գործընթացի ներդրումից հետո։
	7. Հարկային կարգապահության ռիսկերի կառավարման նոր համակարգի ներդրման անհրաժեշտությունը պայմանավորված է ներկայումս գործող համակարգի հնությամբ (գործում է 2011 թվականից) և բարոյական մաշվածությամբ։
	8. «Ժամանակավոր պահեստներում պահպանվող ապրանքների հսկողության համակարգի» ներդրման անհրաժեշտությունը պայմանավորված է պահեստներում ապրանքների ժամանակավոր պահմանմանն առնչվող ընթացակարգերի և գործառույթների ավտոմատացված համակարգման կարևորությամբ։
	9. Փոստային առաքանիների հաշվառման համակարգի ինտեգրում ռիսկերի կառավարման ավտոմատացված համակարգին և Միջազգային փոստային միության համակարգին (International Postal System/ Customs Declaration System) հնարավորություն կստեղծի կիրառելու ռիսկայնության գնահատման նոր պրոֆիլներ և կապահովվի թիրախավորված ռիսկերի կառավարման մեխանիզմների գործնական կիրառում փոստային առաքանիներով ստացվող/ուղարկվող ապրանքների նկատմամաբ։
	10. ՀՀ ՊԵԿ տեղեկատվական տեխնոլոգիաների վարչության կողմից նախագծված և 2020 թվականին ներդրված՝ մաքսային ոլորտում իրավախախտումների հաշվառման ծրագիրը կիրառվում է ՀՀ ՊԵԿ մաքսանենգության դեմ պայքարի վարչության կողմից հնարավոր իրավախախտումների վերաբերյալ նախնական տվյալների մուտքագրման, պահպանման, փոփոխման, կառավարման համար։ Անհրաժեշտ է ապահովել համակարգի սպասարկման աշխատանքների իրականացումը։
	11. Ուղևորների վերաբերյալ նախնական տեղեկատվության API/PNR համակարգի ներդրումը  և այն մաքսային մարմնի տեղեկատվական համակարգերի հետ ինտեգրումը հնարավորություն կընձեռի տեղեկատվություն ստանալ օդային տրանսպորտի միջոցով տեղափոխվող ուղևորների վերաբերյալ մինչ օդանավի փաստացի ժամանելը, ինչպես նաև հնարավոր կլինի տեղեկատվություն ստանալ ժամանող ուղևորի տարանցիկ երթուղու կետերի վերաբերյալ։
	12. «Ուշացված մաքսային վճարների տույժերի ավտոմատ հաշվարկում» համակարգի ներդրման անհրաժեշտությունը պայմանավորված է ՀՀ մաքսային կարգավորման մասին և ՀՀ հարկերի մասին օրենքներով սահմանված ուշացված մաքսային վճարների համար տույժերի ինքնաշխատ հաշվարկման իրականացման համար՝ օրենսդրությամբ սահմանված ժամանակահատվածների և դրույքաչափերի համաձայն։
	13. Տրանսպորտային միջոցի հայտարարագիրը միջազգային բեռնափոխադրումներ իրականացնելու համար պարտադիր փաստաթուղթ է, որի ձևը և լրացման կարգը սահմանված է Մաքսային միության հանձնաժողովի 2010թ. հոկտեմբերի 14-ի թիվ 422 որոշմամբ։
	Հայտարարագրի առկայությունն ամրագրված է Եվրասիական տնտեսական միության մաքսային օրենսգրքի «Մաքսային հայտարարագիրը» 105-րդ հոդվածի 1-ին կետի 4) ենթակետով, որը պետք է լրացվի համաձայն մաքսային օրենսգրքի «Միջազգային փոխադրման տրանսպորտային միջոցների մաքսային հայտարարագրումը և բացթողումը» 278-րդ հոդվածի համաձայն։ 
	
	Ընթացիկ իրավիճակը և խնդիրները՝
	ՀՀ վարչապետի ս․թ․ փետրվարի 25-ի N 02/16.10/5984-2021 հանձնարարականով Կոմիտեին հանձնարարվել է ներկայացնել առաջարկություն՝ ծրագրային էլեկտրոնային համակարգերի ներդրման նպատակով, Կոմիտեի գծով 2021 թվականի պետական բյուջեով նախատեսված ընդհանուր հատկացումների շրջանակներում 1,276․0 մլն դրամի չափով   վերաբաշխում կատարելու վերաբերյալ։ Մասնավորապես, վերաբաշխվող միջոցները ուղղվելու են․
	1. Ներկայումս Հայաստանի Հանրապետության և Եվրասիական տնտեսական միության օրենսդրության շրջանակներում նախատեսված չէ Եվրասիական տնտեսական հանձնաժողովի կոլեգիայի 2018 թվականի օգոստոսի 8-ի թիվ 142 որոշմամբ սահմանված՝ Էքսպրես-բեռների համար ապրանքային մաքսային հայտարարագրի և Եվրասիական տնտեսական հանձնաժողովի կոլեգիայի  2018 թվականի հոկտեմբերի 16-ի թիվ 158 որոշմամբ սահմանված՝ էքսպրես-բեռների համար ուղևորային մաքսային հայտարարագրի պարզեցված ձևերի թղթային տարբերակների օգտագործման հնարավորություն, ինչը հանգեցնում է էքսպրես փոխադրումների միջոցով փոխադրվող բեռների համար ապրանքների մաքսային հայտարարագրի լրացմանը՝ դրանով իսկ բարդացնելով մաքսային հայտարարագրման գործընթացը։ Սա նաև խոչընդոտ է հանդիսանում թե էքսպրես փոխադրումներ իրականացնող տնտեսվարող սուբյեկտենրի, թե ֆիզիկական անձանց և տնտեսվարող սուբյեկտների համար, որոնք ցանկանում են տեղափոխել «մանր» բեռները։
	2. ՀՀ պետական եկամուտների կոմիտեում իրականացվում են անհրաժեշտ աշխատանքներ մաքսային հսկողության շեշտադրման տեղափոխումը մաքսային հայտարարագրման և բացթողման փուլից ապրանքների բացթողումից հետո ավտոմատացված համակարգի տեխնիկական նկարագրի կազմման ուղղությամբ։
	3. Ներկայումս գործող «Էլեկտրոնային հաշվարկային փաստաթղթերի (e-invoicing) համակարգից օգտվելու համար հարկ վճարողները ստիպված են այն բեռնել իրենց համակարգչի մեջ և ծրագրի նոր տարբերակի առկայության դեպքում թարմացնել այն, ինչը լրացուցիչ անհարմարություն է ստեղծում հարկ վճարողների համար։ Միևնույն ժամանակ ներկայիս ծրագրով ստեղծված հաշվարկային փաստաթղթերի սևագիր տարբերակները հասանելի են միայն այն համակարգչում, որտեղ ստեղծվել են, ինչը ևս անհարմար է։
	4. ԵՏՀ կոլեգիայի 2015թ. օգոստոսի 14-ի №29 որոշմամբ հաստատված ԵԱՏՄ շրջանակներում ընդհանուր գործընթացների ցանկից (20-ից ավելի), ներկայումս իրականացվում է 2 ընդհանուր գործընթացի մասով տեղեկատվության փոխանակում։
	Եվրասիական տնտեսական հանձնաժողովի «Ընդհանուր գործընթացների իրականացման ժամանակացույցի վերաբերյալ» 23․12․2020թ․ թիվ ОП-2785/19 գրությամբ ներկայացված (ՀՀ կառավարության թիվ № /60.3/385-2021 և թիվ № 02.1/60.3/947-2021 հանձնարարականներ) գրության մեջ ներառված է հարցում թվով 16 ընդհանուր գործընթացների վերաբերյալ, որոնցից երկուսով ՀՀ մասնակցություն չի նախատեսվում, ինչպես նաև տեղեկատվության տրամադրում ընդհանուր գործընթացների ֆինասավորման ծավալների վերաբերյալ։
	ԵԱՏՄ ընդհանուր գործընթացների իրականացման նախագիծը ներառված է «Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ռազմավարական ծրագրում»,  որը հաստատվել է ՀՀ կառավարության 12 դեկտեմբերի 2019 թվականի թիվ 1830-Լ որոշմամբ։
	5. Շահումով խաղերի, խաղատների և վիճակախաղերի գործունեության ոլորտում ներկայումս բացակայում է ոլորտի արդյունավետ վերահսկողությունը և կազմակերպիչների եկամուտների վերաբերյալ արժանահավատ տեղեկատվությունը։ Խախտվում են խաղացողների իրավունքները և շահերի պաշտպանությունը։
	Համակարգը ենթադրում է ՀՀ տարածքում շահումով խաղերի, խաղատների և վիճակախաղերի գործունեություն իրականացնող կազմակերպիչների կողմից շահագործվող խաղային սարքավորումների և ծրագրային համակարգերի միավորում մեկ գլոբալ ցանցում և դրանց կենտրոնացված վերահսկողության իրականացում ՊԵԿ-ում ստեղծվող մոնիտորինգային կենտրոնի միջոցով: Ընդ որում, վերահսկողությունն իրականացվելու է ոչ միայն ֆինանսական հոսքերի, այլև միջազգային չափորոշիչներին ծրագրային և տեխնիկական միջոցների համապատասխանության, պարտադիր սերտիֆիկատացման (օրինակ` GLI միջազգային սերտիֆիկատների կիրառմամբ), ինչպես նաև խաղային պրոցեսում տեղի ունեցող իրադարձությունների նկատմամբ:
	6. Ներկայումս, չնայած հարկային հաշիվներ դուրս գրելու և հարկային հաշվարկները և հաշվետվությունները ներկայացնելու գործընթացները բացառապես էլեկտրոնային են, դրանք պահանջում են համակարգչի կամ համապատասխան տերմինալի առկայությունը։ Համապատասխան բջջային հավելվածի առկայության պարագայում ֆիզիկական անձի համար անհրաժեշտություն չի առաջանա ձեռք բերել կամ օգտվել համակարգչից՝ նա հնարավորություն կունենա հեռախոսի միջոցով ներկայացնել անհրաժեշտ հաշվետվությունը։
	7. Ներկայումս ՊԵԿ կողմից իրականացվում են մի շարք գործընթացներ՝ ուղղված հարկային կարգապահության ռիսկերի բացահայտմանը, գնահատմանը և կանխարգելմանը: Գնահատված ռիսկերի հիման վրա կազմվում և ՀՀ ՊԵԿ պաշտոնական կայքում հրապարակվում է ստուգման ենթակա հարկ վճարողների ցանկը։ Ռիսկային ցուցանիշները պարբերաբար վերանայվում և բարելավվում են, սակայն գործող ծրագիրը հնարավորություն չի տալիս կիրառել տեղեկատվական տեխնոլոգիաների ոլորտում առկա նոր մեթոդներ և լուծումներ գործընթացի հետագա զարգացման համար։
	8. Ներկայումս «Ժամանակավոր պահեստներում պահպանվող ապրանքների հսկողության համակարգ» բացակայում է «Տրանսպորտային միջոցների հայտարարագրերի էլեկտրոնային համակարգ»։
	9. «Փոստային առաքանիների հաշվառման համակարգ»-ի ՀՀ արտաքին առևտրի ազգային «մեկ պատուհան» համակարգի «Ռիսկերի կառավարում» ավտոմատացված համակարգին ինտեգրման բացակայությունը թույլ չի տալիս կիրառել ռիսկերի կառավարման մեխանիզմների գործնական կիրառում փոստային առաքանիներով ստացվող/ուղարկվող ապրանքների նկատմամաբ ավտոմատացված եղանակով և հնարավորություն չի տալիս կիրառել «Ռիսկերի կառավարում» ավտոմատացված համակարգի հնարավորությունները և գործիքակազմը, ինչպես այն ներկայումս իրականացված է ՀՀ արտաքին առևտրի ազգային «մեկ պատուհան» համակարգի «Ապրանքների հայտարարագիր», «Տարանցման հայտարարագիր», «Ուղևորային մաքսային հայտարարագիր», «Մաքսային մուտքի օրդեր» համակարգերում, որոնք ինտեգրված են «Ռիսկերի կառավարում» ավտոմատացված համակարգին։
	10. Ներկայումս նաև առկա է խնդիր պայմանավորված Միջազգային փոստային միության համակարգի (International Postal System/ Customs Declaration System) բացակայությամբ, որը առկա չէ տնօրինողի (ազգային փոստային օպերատորի) մոտ։
	Համակարգը տեղադրված է ՀՀ ՊԵԿ տեղեկատվական ցանցի իրական միջավայրում և կիրառվում է ՀՀ ՊԵԿ համապատասխան ստորաբաժանման կողմից։
	11. ՀՀ կառավարության 2020 թվականի մարտի 10-ի թիվ 02/06.15/6774-2020 հանձնարարականի համաձայն՝ Հայաստանի Հանրապետությունում Ուղևորների նախնական տեղեկատվության (ՈՒՆՏ/API) համակարգի ներդրման նպատակով ձևավորված միջգերատեսչական փորձագիտական խմբի շրջանակներում ներկայումս իրականացվում են աշխատանքներ API համակարգի ներդրման ուղղությամբ։ Միևնույն ժամանակ ՀՀ պետական եկամուտների կոմիտեի կողմից առաջարկվել է API համակարգի ներդրումից հետո ներդնել նաև ուղևորների տվյալների գրանցման (Passenger Name Record - PNR)։
	Ներկայումս API համակարգի տեխնիկական առաջադրանքի նախագիծը գտնվում է մշակվում է ՀՀ բարձր տեխնոլոգիական արդյունաբերության նախարարության կողմից Էլեկտրոնային կառավարման ենթակառուցվածքների ներդրման գրասենյակի (ԷԿԵՆԳ) հետ համատեղ։ ՀՀ ՊԵԿ առաջարկները ներկայացվել են ՀՀ Անվտանգության խորհրդին, որի կողմից համակարգվում են համակարգի ներդրման աշխատանքները, 08․09․2020թ․ թիվ  01/6-6/57906-2020 և 22․12․2020թ․ թիվ 01/6-6/80580-2020 գրություններով։
	12. Ներկայումս տույժերը հաշվարկվում են սահմանված թղթային ակտի կիրառմամբ, որից հետո միայն մուտքագրվում են ՀՀ արտաքին առևտրի ազգային «մեկ պատուհան» համակարգի «Վճարումների կենտրոնացված հաշվառման» համակարգ, որպես պարտավորություն։ Արդյունքում բացակայում է հետադարձ կապը էլեկտրոնային համակարգում ձևավորված պարտավորության  և դրա հիմքերի միջև։
	13. Ներկայումս ՀՀ արտաքին առևտրի ազգային «մեկ պատուհան» համակարգում բացակայում է «Տրանսպորտային միջոցների հայտարարագրերի էլեկտրոնային համակարգ»։

	2․Կարգավորման նպատակը և բնույթը՝
	Կոմիտեի գծով ընթացիկ և տնտեսական խնդիրների լուծման նպատակով անհրաժեշտություն է առաջացել ներդնել էլեկտրոնային համակարգեր։

3․ Ակնկալվող արդյունքը՝
Վերոնշյալ առաջնահերթ և անհետաձգելի խնդիրների լուծում։
1. «Էքսպրես-բեռների հաշվառման համակարգ»-ի ներդրման արդյունքում Հայաստանի Հանրապետությունը կիրականացնի ԵՏՀ կոլեգիայի 2018 թվականի օգոստոսի 8-ի թիվ 142 և 2018 թվականի հոկտեմբերի 16-ի թիվ 158 որոշումներով սահմանված դրույթների ապահովումը, կդյուրինացնի թե բիզնես միջավայրի, թե տնտեսվարող սուբյեկտների և ՀՀ քաղաքացիների կողմից իրականացվող էքսպրես փոխադրումների միջոցով փոխադրվող «մանր» բեռների համար գործընթացը, ինչպես նաև էլ ավելի կբարձրացնի մաքսային վարչարարության արդյունավետությունը։
2. Ապրանք տեղափոխող անձանց ռիսկերի չափանիշների վրա հիմնված ծրագրային ապահովումը, որի միջոցով թիրախային ձևով առանձնացվում են առավել ցածր ռիսկայնություն ունեցող բոլոր ընկերությունները, կամավորության սկզբունքով բոլոր ընկերություններում աուդիտի իրականացումից հետո դրական արդյունքների դեպքում իրականացվում է դրանց որոշակի կարգավիճակի շնորհում, որը հնարավորություն կտա առավելագույնս պարզեցված ձևով իրականացնելու մաքսային ձևակերպումների ողջ ընթացակարգը՝ նվազագույնի հասցնելով ձևակերպումների համար ծախսվող ժամանակը, մարդկային և նյութական ռեսուրսները: Միաժամանակ, թիրախային ձևով առանձնացվում են առավել բարձր ռիսկայնություն ունեցող բոլոր ընկերությունները, ուսումնասիրությունների միջոցով բացահայտվում խախտումների ամենաբարձր հավանականություն ունեցող ընկերությունները, անցկացվում են համապատասխանաբար արտագնա կամ կամերալ մաքսային ստուգումներ, բացահայտվում են չվճարված կամ թերի վճարված մաքսային վճարների գումարները, մաքսային օրենսդրության դրույթների խախտման սխեմաները։
3. Էլեկտրոնային հաշվարկային փաստաթղթերի (e-invoicing) WEB-ծառայության տարբերակը ներդնելով, հարկ վճարողը այլևս ստիպված չի լինի բեռնել ծրագիրը իր համակարգչի մեջ։ Հարկ վճարողը հնարավորություն կունենա մուտք գործել համակարգ աշխարհի ցանկացած կետից և ցանկացած համակարգչով, նույնիսկ հեռախոսով և հասանելիություն կունենա իր հաշվարկային փաստաթղթերի վերաբերյալ տվյալներին։
4. «ԵԱՏՄ շրջանակներում մաքսային ընդհանուր գործընթացների իրականացման և տեղեկատվության փոխանակման ավտոմատացված համակարգեր»-ի ներդրումը թույլ կտա ապահովելու տնտեսվարողների համար սահմանահատման գործընթացի ավելի արագ, թափանցիկ և արդյունավետ գործընթացի իրականացում։
5. Համակարգի ներդրումից հետո իրականացվում է շահումով խաղերի, խաղատների և վիճակախաղերի գործունեության արդյունավետ վերահսկողությունը, իրականացվում է շահումով խաղերի, խաղատների և վիճակախաղերի ոլորտում շահագործվող խաղային սարքավորումների և ծրագրային համակարգերի կենտրոնացված վերահսկողություն, հավաքագրվում է արժանահավատ տեղեկատվություն, որի հիման վրա կիրառվում են հարկման արդյունավետ մեխանիզմներ։
6. Հարկային հաշիվների դուրսգրման և հարկայաին հաշվարկների և հաշվետվությունների ներկայացման ծրագրերի բջջային (mobile) տարբերակների մշակումից հետո վերանալու է համակարգչի առկայութան անհրաժեշտությունը, բարձրանալու է հաշվետվական ձևերի լրացման հարմարավետության աստիճանը, դյուրինացվելու է հարկ վճարողի նույնականացման գործընթացը, կրճատվելու է հարկային հաշիվների դուրսգրման և հաշվարկների/հաշվետվությունների ներկայացման ժամանակը:
7. Հարկային կարգապահության ռիսկերի կառավարման նոր համակարգի ներդրումը կապահովի վերլուծությունների արդյունավետության բարձրացում և թիրախային իրականացում:
8. Ժամանակավոր պահեստներում պահպանվող ապրանքների հսկողության համակարգի ներդրումը և դրա ինտեգրումը ՀՀ արտաքին առևտրի ազգային «մեկ պատուհան» համակարգի հետ հնարավորություն կընձեռի ապահովելու պահեստներում ապրանքների ժամանակավոր պահմանման գործընթացի նկատմամաբ վերահսկողությունը և էլ ավելի կբարձրացնի մաքսային վարչարարության:
9. Փոստային առաքանիների հաշվառման համակարգի ինտեգրումը ռիսկերի կառավարման ավտոմատացված համակարգին և Միջազգային փոստային միության համակարգին (International Postal System/ Customs Declaration System) հնարավորություն կընձեռի ընդլայնել ռիսկերի կառավարման համակարգի կարողությունները ավտոմատացված ընթացակարգով, կապահովի «խելացի» ռիսկերի կառավարման համակարգի տարրերի կիրառությունը, որը կնպաստի Հայաստանի Հանրապետության անվտանգային և տնտեսական խնդիրների արդյունավետության բարձրացմանը։
10. Փոստային առաքանիների հաշվառման համակարգի ինտեգրում ռիսկերի կառավարման ավտոմատացված համակարգին և Միջազգային փոստային միության համակարգին (International Postal System/ Customs Declaration System) hամակարգի կիրառումը հնարավորություն է տալիս առավել արդյունավետ կերպով պահպանել և վերլուծել ստացվող օպերատիվ տեղեկատվությունը՝ մաքսային կանոնների հնարավոր խախտումների և այլ իրավախախտումների բացահայտման և կանխարգելման նպատակով։
11. Ուղևորների վերաբերյալ տեղեկությունների հավաքագրման համակարգի ներդրումից հետո նշված տեղեկությունների մշակման, վերլուծության և ՀՀ ՊԵԿ իրավասությունների շրջանակներում հնարավոր իրավախախտումների հայտնաբերման նպատակով այդ տեղեկությունների օգտագործման համար ՀՀ ՊԵԿ կողմից առաջարկվել է տեղեկատվության ստացումը Հայաստանի Հանրապետության Ազգային անվտանգության ծառայության տեղեկատվական համակարգից իրականացնել իրական ժամանակում դրա փոխանցմամբ ՀՀ պետական եկամուտների կոմիտեի մաքսային միասնական ավտոմատացված տեղեկատվական համակարգին, որի համար կներդրվի համապատասխան բաղադրիչ, ինչը հնարավորություն կտա կիրառելու ՀՀ պետական եկամուտների կոմիտեի մաքսային միասնական ավտոմատացված տեղեկատվական համակարգում առկա վերլուծական և ռիսկերի կառավարման գործիքակազմերը ուղևորների վերաբերյալ նախնական տեղեկատվության մշակման և ՀՀ պետական եկամուտների կոմիտեի գործառույթների շրջանակներում կիրառման նպատակով։
Ուղևորների վերաբերյալ նախնական տեղեկատվության API/PNR համակարգի ներդրումը  և այն մաքսային մարմնի տեղեկատվական համակարգերի հետ ինտեգրումը՝ մասնավորապես է ՀՀ արտաքին առևտրի ազգային «մեկ պատուհան» համակարգի «Ռիսկերի կառավարում» ավտոմատացված համակարգի հետ հնարավորություն կստեղծի իրականացնել օդային տրանսպորտային միջոցով ՀՀ-ից այլ երկրներ և հակառակ ուղղությամբ ուղևորվող անձանց վերաբերյալ նախնական տեղեկատվության վերլուծություն և հսկողություն սահմանել արգելված ապրանքների տեղափոխման մեջ կասկածվող անձանց նկատմամբ՝ բարձրացնելով Հայաստանի Հանրապետության ազգային անվտանգության ապահովման արդյունավետությունը։
12. Ուշացված մաքսային վճարների տույժերի ավտոմատ հաշվարկման համակարգի ներդրումը և դրա՝ «Վճարումների կենտրոնացված հաշվառման» համակարգի հետ փոխգործելիության ապահովումը  հնարավորություն կընձեռի ապահովելու մաքսային վճարների տույժերի ավտոմատ հաշվարկումը, որը կբացառի մարդկային գործոնի տարրը և էլ ավելի կբարձրացնի մաքսային վարչարարության արդյունավետությունը։
13. «Տրանսպորտային միջոցների հայտարարագրերի էլեկտրոնային համակարգ»-ի ներդրումը կապահովի մաքսային օրենսդրությամբ սահմանված նորմերի և դրույթների իրականացման ապահովումը, կբարձրացնի մաքսային վարչարարության արդյունավետությունը և էլ ավելի կուժեղացնի տրանսպորտային միջոցների նկատմամաբ մաքսային հսկողությունը տվյալ համակարգն ինտեգրելով ՀՀ արտաքին առևտրի ազգային «մեկ պատուհան» համակարգի «Ռիսկերի կառավարում» ավտոմատացված համակարգին:

4․ Նախագծի մշակման գործընթացում ներգրավված ինստիտուտները և անձինք՝
	ՀՀ պետական եկամուտների կոմիտե։
































ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

ՑԱՆԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՀԵՂԻՆԱԿՆԵՐԻ (ՄՇԱԿՈՂՆԵՐԻ)

Հայաստանի Հանրապետության կառավարության «Հայաստանի Հանրապետության 2021 թվականի պետական բյուջեում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» որոշման նախագիծը մշակվել է Հայաստանի Հանրապետության պետական եկամուտների կոմիտեի կողմից:	
ՑԱՆԿ
[bookmark: _GoBack]ԻՐԱՎԱԿԱՆ ԱԿՏԵՐԻ, ՈՐՈՆՑ ՀԻՄԱՆ ՎՐԱ ԿԱՄ ՈՐՈՆՑԻՑ ՕԳՏՎԵԼՈՎ ՄՇԱԿՎԵԼ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ
	
1. ՀՀ 2021թ. պետական բյուջեի մասին ՀՀ օրենք,
2. ՀՀ կառավարության 2020 թվականի դեկտեմբերի 30-ի N 2215-Ն որոշում:
